
Përmbledhje Ekzekutive  

 

Viti 2025 shënon një periudhë të rëndësishme të konsolidimit dhe zgjerimit të aktivitetit sportiv 

për Federatën e Shenjëtarisë Sportive të Kosovës. Federata ka zhvilluar veprimtarinë e saj në 

përputhje me Statutin, rregulloret e brendshme dhe legjislacionin për sport, duke siguruar 

funksionim të rregullt të organeve drejtuese, organizimin e një kalendari të plotë garash në nivel 

vendi dhe pjesëmarrje aktive në gara evropiane dhe botërore. 

Gjatë vitit  FSHSK u fokusua ne ristrukturimin e administratës, inventarizimit dhe kontrollit të 

pajisjeve të poligonit, si dhe rritjes së disiplinës dokumentare tek klubet. Në anën sportive, përveç 

garave tradicionale, në kalendar u futën edhe gara të reja me karakter institucional dhe përkujtimor, 

duke zgjeruar aktivitetin dhe pjesëmarrjen, si dhe duke rritur bashkëpunimin ndërmjet klubeve. 

Në nivel ndërkombëtar, Kosova u përfaqësua në kampionat evropian, botëror dhe festivalin 

olimpik për të rinj, duke e rritur përvojën dhe standardin teknik të sportistëve. Programi i 

sportistëve elitarë u trajtua si bosht zhvillimor, përmes angazhimit të trajnerit ndërkombëtar, 

furnizimit me pajisje profesionale dhe mbështetjes së synuar për gara ndërkombëtare. 



Megjithatë, viti 2025 solli edhe sfida që buruan nga niveli organizativ i disa klubeve anëtare. Këto 

çështje kërkuan ndërhyrje institucionale përmes monitorimeve, rekomandimeve dhe, në raste të 

caktuara, pezullimeve të përkohshme me karakter korrigjues. 

Sfidë e veçantë ka qenë edhe kapaciteti i kufizuar administrativ i disa klubeve për përmbushjen e 

kërkesave të raportimit dhe dokumentimit sipas standardeve të kërkuara nga Federata, KOK-u dhe 

MKRS. Rritja e kërkesave për transparencë financiare, evidencim të sportistëve dhe harmonizim 

të akteve normative ka nxjerrë në pah nevojën për profesionalizim të mëtejshëm të strukturave të 

klubeve, sidomos në aspektin juridik dhe administrativ. 

Në planin sportiv, disa klube janë përballur me vështirësi në sigurimin e rekuizitave dhe materialit 

shpenzues- diabollave, gjë që ka ndikuar në nivelin e përgatitjes së disa sportistëve. Po ashtu, 

mungesa e infrastrukturës alternative në komuna të tjera ka kufizuar zhvillimin territorial të sportit 

dhe ka rritur varësinë nga një poligon qendror. 

Përkundër këtyre sfidave, Federata ka arritur të ruajë stabilitetin institucional, të rikthejë 

funksionimin e plotë të klubeve pas harmonizimeve statutare, të zgjerojë anëtarësinë me klube të 

reja dhe të forcojë disiplinën organizative. Viti 2025, në tërësi, përfaqëson një fazë maturimi 

institucional, ku proceset e kontrollit dhe standardizimit kanë kontribuar në ndërtimin e një 

strukture më të qëndrueshme dhe më profesionale për zhvillimin afatgjatë të sportit të shenjëtarisë 

në Kosovë. 

 

Organizimi institucional, Kuvendet dhe vendimmarrja e Federatës së 

Shenjëtarisë Sportive të Kosovës 

 

Gjatë vitit 2025, Federata e Shenjëtarisë Sportive e Kosovës ka kaluar nëpër një proces të thelluar 

institucional, i cili ka përfshirë zhvillimin e Kuvendit të Punës dhe Kuvendit Zgjedhor, mbajtjen e 

dy Kuvendeve të Jashtëzakonshme, ristrukturimin e organeve drejtuese, harmonizimin e akteve 

normative, pezullime të përkohshme statutare me karakter korrigjues, si dhe zgjerimin e 

anëtarësisë me klube të reja. Të gjitha këto procese janë zhvilluar në përputhje me Statutin e 

Federatës dhe legjislacionin për sport, në prani dhe mbikëqyrje të përfaqësuesve institucionalë nga 

MKRS dhe KOK, duke garantuar transparencë dhe ligjshmëri procedurale. 

Kuvendi i Punës miratoi raportin e punës dhe raportin financiar të vitit paraprak, planin financiar 

për vitin 2025, kalendarin e garave dhe pranimin e Klubit “Policia e Kosovës” si anëtar i ri. Në të 

njëjtën ditë u zhvillua Kuvendi zgjedhor, ku u rizgjodh President i Federatës z. Gëzim Hazrolli, u 

zgjodh Këshilli Drejtues me përbërje: Agron Jusufi, Fehmi Berisha, Shpend Gagica, Urata Rama-

Gagica, Begjet Shala dhe Arben Rrustemi, ndërsa Këshilli Mbikëqyrës në përbërje nga Daut 

Ibrahimi dhe Fehmi Telaku. Mandati i auditorit të jashtëm vazhdoi në përputhje me vendimin e 

Kuvendit. Ky riformatim i organeve drejtuese krijoi bazën për një cikël të ri institucional me 

përgjegjësi të qarta dhe kompetenca të përcaktuara. 



Gjatë muajve prill dhe korrik 2025 u mbajtën dy Kuvende të Jashtëzakonshme. I pari u fokusua në 

harmonizimin e Statutit dhe rregulloreve të brendshme me Ligjin për Sport dhe kërkesat e 

institucioneve shtetërore, duke përforcuar strukturën normative të Federatës. Kuvendi i dytë shënoi 

zgjerimin e anëtarësisë me klubet LAFA-HBM dhe TRIGGER, si dhe themelimin e Komisionit 

Disiplinor dhe Komisionit të Ankesave, duke ndërtuar mekanizma të brendshëm të kontrollit dhe 

disiplinës sportive. Komisioni Disiplinor u përbë nga Afrim Berisha, Arbërije Azemi dhe Ardian 

Dvorani, ndërsa Komisioni i Ankesave nga Arianit Bylykbashi, Qendrim Haliti dhe Qemajl Selimi. 

Krijimi i këtyre komisioneve forcoi pavarësinë procedurale dhe trajtimin institucional të çështjeve 

disiplinore. 

Në këtë kuadër institucional, Këshilli Drejtues gjatë vitit 2025 ka mbajtur nëntë mbledhje zyrtare, 

ku janë trajtuar mbi shtatëdhjetë pika të rendit të ditës dhe janë miratuar mbi njëzet e pesë vendime 

me karakter strategjik dhe operativ. Vendimet kanë përfshirë vazhdimësinë e procesit zgjedhor, 

kooptimin e anëtarëve, emërimin e Sekretarit Organizativ dhe më pas Sekretarit të Përgjithshëm, 

inventarizimin e pajisjeve të poligonit, furnizimin e klubeve me armë dhe pajisje, mbështetjen e 

programit Supersportist, pjesëmarrjen në kampionate ndërkombëtare dhe organizimin e garave të 

reja në kalendar. 

Këshilli Drejtues ka marrë gjithashtu vendime të rëndësishme financiare dhe organizative, 

menaxhimin e ofertave të sponsorizimit, mbylljen e tremujorëve financiarë, raportimet ndaj MKRS 

dhe KOK, si dhe koordinimin e programit të sportistëve elitarë. Gjatë vitit janë realizuar procedura 

për blerjen e armëve profesionale nga kompania gjermane Feinwerkbau, janë siguruar leje për 

transport ndërkombëtar të armëve dhe është zhvilluar bashkëpunim rajonal me federata mike për 

pjesëmarrje në gara. 

Në fund të vitit, Këshilli Drejtues trajtoi edhe çështje të riintegrimit institucional të klubeve që 

kishin pasur mospërputhje dokumentare, duke dëshmuar qasje korrigjuese dhe jo ndëshkuese. Në 

tërësi, proceset e vitit 2025 kanë forcuar stabilitetin institucional, funksionimin demokratik të 

organeve, disiplinën statutare dhe kapacitetin organizativ të Federatës. 

Viti 2025 mund të konsiderohet një vit i ristrukturimit të thelluar dhe konsolidimit institucional, 

ku vendimmarrja e Këshillit Drejtues dhe funksionimi i Kuvendeve kanë krijuar bazë të 

qëndrueshme për zhvillimin afatgjatë të sportit të shenjëtarisë në Kosovë. 

 

Zhvillimi organizativ dhe administrativ: administrata, poligoni, 

inventarizimi dhe korrespondencat 

Gjatë vitit 2025, Federata e Shenjëtarisë Sportive e Kosovës përveç realizimit të aktiviteteve 

sportive, një fokus i veçantë i është kushtuar stabilizimit financiar, forcimit të administratës, 

përmirësimit të infrastrukturës dhe garantimit të përputhshmërisë ligjore në të gjitha nivelet e 

funksionimit të Federatës. 



Në fillim të vitit u përmbyllën procedurat financiare të mbetura nga tremujori i dytë i vitit paraprak 

dhe u realizuan raportimet për TM1 dhe TM2/2025 në përputhje me kërkesat e MKRS-së dhe 

institucioneve përkatëse. Janë përgatitur dhe dorëzuar raporte financiare tremujore, dhe janë 

pergadite raporte të sponsorizimit, dokumentacion bankar dhe dëshmi kontabël, duke siguruar 

transparencë dhe disiplinë në menaxhimin e mjeteve publike dhe private. Gjatë gjithë vitit është 

mbajtur komunikim i vazhdueshëm institucional me Ministrinë e Kulturës, Rinisë dhe Sportit, 

Komitetin Olimpik të Kosovës dhe strukturat e Programit Supersportist, duke përfshirë koordinim 

teknik, raportim profesional dhe harmonizim të aktiviteteve zhvillimore. 

Një prioritet i veçantë gjatë vitit 2025 ka qenë menaxhimi i poligonit të shenjëtarisë. Është 

angazhuar administrator teknik për mbikëqyrjen e përditshme të funksionimit të hapësirave, ndërsa 

është formuar një komision për inventarizimin dhe regjistrimin e plotë të armëve dhe pajisjeve 

ekzistuese. Procesi i inventarizimit ka përfshirë evidentimin teknik të fondit të armëve, kontrollin 

e gjendjes së pajisjeve dhe planifikimin e investimeve të ardhshme. Paralelisht, Federata ka 

racionalizuar shpenzimet operative duke hequr dorë nga hapësira shtesë depoje dhe duke 

optimizuar buxhetin në funksion të prioriteteve sportive. 

Gjatë vitit janë siguruar pajisje të reja për klubet dhe sportistët, përfshirë pushkë sportive, pistoleta, 

municion dhe pajisje stërvitore. Mbështetje e veçantë i është dhënë sportistëve elitarë përmes 

Programit Supersportist, ku janë blerë armë profesionale nga kompania gjermane Feinwerkbau, në 

përputhje me standardet olimpike. Këto investime kanë ngritur ndjeshëm cilësinë teknike të 

stërvitjeve dhe kanë krijuar kushte më të mira për përgatitje ndërkombëtare. 

Në aspektin ligjor dhe institucional, gjatë vitit janë harmonizuar aktet normative të Federatës me 

Ligjin për Sport dhe kërkesat e institucioneve financuese. Janë përditësuar rregulloret e brendshme 

dhe është verifikuar dokumentacioni i klubeve anëtare si pjesë e procesit të licencimit dhe ri-

licencimit. Këto masa kanë qenë thelbësore për garantimin e funksionimit të rregullt ligjor dhe për 

përmbushjen e kritereve për financim shtetëror. 

Procesi i licencimit të klubeve ka përfshirë verifikimin e statuteve, mandateve të organeve 

drejtuese dhe dokumentacionit financiar, ndërsa klube të reja si LAFA-HBM dhe TRIGGER janë 

integruar në strukturën e FSHSK-së, duke zgjeruar bazën organizative dhe territoriale të sportit të 

shenjëtarisë në Kosovë. 

Për shkak të natyrës specifike të sportit, një pjesë e rëndësishme e punës administrative gjatë vitit 

ka qenë e lidhur me procedurat ligjore për transport dhe përdorim të armëve sportive. Federata ka 

përgatitur dokumentacion të plotë për leje transporti, autorizime doganore dhe lista armësh për 

pjesëmarrje në kampionate evropiane, kupa botërore dhe festivalin olimpik për të rinj. Përveç 

kësaj, është ofruar mbështetje administrative për federata mike nga Shqipëria, Maqedonia e Veriut 

dhe Mali i Zi për procedurat e pjesëmarrjes në gara, duke dëshmuar bashkëpunim rajonal aktiv 

dhe rol koordinues të Federatës në nivel ndërkombëtar. 

 



Aktivitetet sportive vendore dhe ndërkombëtare 

Gjatë vitit 2025, Federata e Shenjëtarisë Sportive e Kosovës ka realizuar një sezon të plotë sportiv, 

duke kombinuar organizimin e qëndrueshëm të garave vendore me përfaqësim aktiv në arenën 

evropiane dhe botërore. Aktivitetet sportive kanë qenë të planifikuara në mënyrë sistematike, duke 

siguruar vazhdimësi konkurruese për sportistët dhe duke krijuar bazë solide për përzgjedhjen e 

përfaqësueses kombëtare. 

Në nivel vendor, sezoni është zhvilluar përmes një kalendari të plotë garash, ku morën pjesë 

sportistë nga 11 klube.  

 Kupa e Pavarësisë së Kosovës “Pavarësia 17” është organizuar me pjesëmarrjen e 28 

sportistëve nga Kosova, Shqipëria dhe Maqedonia e Veriut, në disiplinat Pushkë Ajrore 

10m dhe Pistoletë Ajrore 10m.  

 Kupa “Adem Jashari” morën pjesë 36 sportistë, ndërsa në  

 Kupa “Shaip Zeneli” 23 sportistë në disiplinat pushkë serike, standarde dhe pistoletë.  

 Kupa “Tahir Qitaku” regjistroi 29 sportistë, në pushkë serike, pushkë standarde dhe 

pistoletë.  

 Kupa “Besim Mala – Murrizi” përfshiu kategoritë Senior, Junior dhe Pionier, duke 

dëshmuar rritjen e pjesëmarrjes së të rinjve.  

 Kupa “Feniks” morën pjesë 25 sportistë,  

 Kupa “16 Qershori” u zhvillua me 21 sportistë,  

 Gara e re e futur në kalendar “Dita e Policisë së Kosovës” mblodhi 32 sportistë dhe kishte 

karakter përkujtimor institucional.  

 Kampionati i Kosovës 2025 ishte gara më e rëndësishme kombëtare, me 42 sportistë nga 

11 klube (26 Senior, 8 Junior dhe 8 Pionier), në disiplinat pushkë serike, pushkë standarde 

dhe pistoletë standarde.  

 Kupa “Jeton Ramaj”, si gara përmbyllëse e sezonit, regjistroi 34 sportistë, prej të cilëve 20 

meshkuj dhe 14 femra. 

Në planin ndërkombëtar, Federata ka realizuar pjesëmarrje të plotë dhe të strukturuar.  

 Në Kampionatin Evropian 10m – Junior, Osijek (01–07.03.2025), Kosova u përfaqësua 

nga Dhurata Ibrahimi, Valmir Gllareva dhe Erika Matoshi, me zyrtare Malbora Ymeri. 

Rezultatet kryesore ishin: Valmir Gllareva 587.7, Dhurata Ibrahimi 581.6 dhe Erika 

Matoshi 567.5. 

 Në Kampionatin Evropian 10m – Senior, Osijek (07–13.03.2025), delegacioni përbëhej 

nga Ndriçim Raci, Diellza Lluga, Petrit Abdyli, Drilon Ibrahimi dhe Nexhat Sahiti, me 

përcjellës Fehmi Berisha. Rezultatet më të spikatura ishin: Petrit Abdyli 615.0, Diellza 

Lluga 598.6 dhe Nexhat Sahiti 570. 

 Në Kampionatin Botëror ISSF – Munich (07–13.06.2025), Federata financoi pjesëmarrjen 

e Ndriçim Raci, Erika Matoshi dhe trajnerit Tomislav Lazić në kuadër të Programit 

Supersportist, ndërsa Nexhat Sahiti mori pjesë me financim të plotë nga Klubi “Katana”. 

Rezultatet përfshinë Ndriçim Raci 607.5, Erika Matoshi 571.0 dhe Nexhat Sahiti 567. 



 Në European Youth Olympic Festival – Shkup 2025 (20–26.07.2025), Kosova u 

përfaqësua nga Dhurata Ibrahimi si sportiste, e shoqëruar nga trajneri Tomislav Lazić, 

Presidenti Gëzim Hazrolli dhe një përfaqësues familjar si përcjellës. Kjo pjesëmarrje kishte 

rëndësi të veçantë zhvillimore për sportistët e rinj. 

 Në Kampionatin Botëror – Cairo, Egjipt (06–18.11.2025), delegacioni përfshinte Nexhat 

Sahiti, Ndriçim Raci, Petrit Abdyli, Diellza Lluga, Dhurata Ibrahimi dhe Drilon Ibrahimi, 

të shoqëruar nga trajneri Tomislav Lazić. Rezultatet më të theksuara ishin: Ndriçim Raci 

612.1, Petrit Abdyli 606.9 dhe paraqitje në disiplinat mixed team nga Dhurata Ibrahimi dhe 

Diellza Lluga. 

 Në Garën e Pavarësisë së Shqipërisë (Tiranë, 22.11.2025), delegacioni zyrtar përfshinte 

Gëzim Hazrolli, Baki Azemi, Shpend Gagica, Arben Rrustemi, ndërsa sportistët ishin 

Nexhat Sahiti, Ndriçim Raci, Petrit Abdyli, Dhurata Ibrahimi, Urata Rama dhe Haki Raci. 

Rezultatet ishin të shkëlqyera, me medalje të arta për Petrit Abdyli, Dhurata Ibrahimi dhe 

Nexhat Sahiti, medalje të argjendta për Urata Rama dhe Ndriçim Raci, si dhe fitimin e 

Kupës së Përgjithshme nga ekipi i Kosovës. 

Në nivel institucional, Federata mori pjesë në Asamblenë e Përgjithshme të ESC (Erevan, Armeni, 

24–25.10.2025). Të ftuar dhe pjesëmarrës nga Kosova ishin Gëzim Hazrolli – Kryetar dhe Agron 

Jusufi – Nënkryetar. Pjesëmarrja përfshiu procesin e votimeve, diskutime strategjike dhe takime 

bilaterale me federata evropiane, duke forcuar pozicionin ndërkombëtar të Kosovës në strukturat 

e sportit të qitjes. 

Programi “Supersportistët” dhe mbështetja e sportistëve 

Gjatë vitit 2025, Federata e Shenjëtarisë Sportive e Kosovës ka zbatuar Programin 

“Supersportistët” në bashkëpunim me Komitetin Olimpik të Kosovës dhe Ministrinë e Kulturës, 

Rinisë dhe Sportit, si instrumenti kryesor për zhvillimin e sportistëve me potencial të lartë 

ndërkombëtar. Programi është financuar përmes fondit të menaxhuar nga Komiteti Olimpik i 

Kosovës, ndërsa Federata ka qenë përgjegjëse për zbatimin teknik, administrativ dhe raportimin 

periodik. 

Në fazën fillestare të vitit 2025, pjesë e programit kanë qenë Ndriçim Raci dhe Erika Matoshi. Pas 

vlerësimit teknik dhe analizës së përmbushjes së kritereve të disiplinës dhe performancës, në 

muajin shtator është bërë ristrukturim i përbërjes së programit, ku angazhimi i Erika Matoshit është 

ndërprerë për shkak të mospërmbushjes së kritereve të përcaktuara, ndërsa në program është 

përfshirë zyrtarisht Dhurata Ibrahimi, si sportiste me progres të qëndrueshëm dhe rezultate mbi 

600 pikë në gara zyrtare. 

Programi është zbatuar nën udhëheqjen e trajnerit me licencë ndërkombëtare kroatit Tomislav 

Lazić, i angazhuar me kontratë profesionale. Trajneri ka hartuar plane mujore stërvitore, ka 

realizuar analiza teknike individuale, ka përgatitur raporte periodike për Federatën dhe Komitetin 

Olimpik të Kosovës dhe ka zhvilluar stërvitje intensive teknike me sportistët përfitues. Raportet e 

tij kanë përfshirë analizë të pozicionit, kontrollit të këmbëzës (trigger control), stabilitetit, ritmit të 

qitjes, përgatitjes mentale dhe simulimeve të kushteve të garës ndërkombëtare. Përveç sportistëve 

kryesorë të programit, trajneri ka përfshirë në sesione trajnimi edhe Drilon Ibrahimi, Diellza Lluga 

dhe Petrit Abdyli, me qëllim ngritjen e nivelit të përgjithshëm të përfaqësueses. 



Në kuadër të Programit “Supersportistët” janë realizuar investime të drejtpërdrejta në pajisje 

profesionale të standardit olimpik. Janë blerë pushkë ajrore olimpike nga kompania gjermane 

Feinwerkbau GmbH, sipas faturës WA-4546245, përfshirë dy modele Pressluftgewehr Modell 900 

Alu, transportin dhe sigurimin, me vlerë totale 5,080.50 euro. Gjithashtu janë blerë pajisje shtesë 

teknike si dioptra profesionale, këpucë specifike sportive, doreza, uniforma, aksesorë për stabilitet 

dhe pajisje për korrigjim teknik. Vlera e përgjithshme e pajisjeve të siguruara në kuadër të 

programit ka arritur shumën 10,895.00 euro. Pagesat janë realizuar nga fondi i Komitetit Olimpik 

të Kosovës në kuadër të programit, ndërsa Federata ka menaxhuar procedurat e furnizimit, 

importit, regjistrimit dhe inventarizimit ligjor. 

Gjatë garës në Mynih janë realizuar blerje shtesë të pajisjeve teknike, përfshirë trigger profesional, 

sisteme të përparme dhe të pasme të shënjimit, këpucë specifike SAUER dhe doreza teknike, në 

vlerë totale prej 746 euro. Këto investime kanë ndikuar drejtpërdrejt në përmirësimin e rezultateve 

të sportistëve, veçanërisht në stabilitetin dhe konsistencën e serive mbi 600 pikë. 

Në aspektin kontraktual, Federata ka lidhur marrëveshje individuale me sportistët përfitues të 

programit, duke përcaktuar detyrimet për pjesëmarrje të rregullt në stërvitje, disiplinë sportive, 

përfaqësim zyrtar dhe përdorim të pajisjeve të siguruara nga fondi i programit. Federata ka mbuluar 

regjistrimet në gara ndërkombëtare, shpenzimet e udhëtimit, akomodimin, logjistikën dhe tarifat 

për pjesëmarrje. 

Përveç Programit “Supersportistët”, gjatë vitit 2025 Federata ka pasur sportistë përfitues edhe në 

kuadër të programit “Shpresat Olimpike”, ku Dhurata Ibrahimi dhe Valmir Gllareva janë 

mbështetur si talente me potencial për zhvillim afatgjatë. Gjithashtu, në kuadër të ciklit olimpik 

për Lojërat Olimpike Los Angeles 2028, bursistë të përzgjedhur kanë qenë Nexhat Sahiti dhe 

Drilon Ibrahimi, duke u konsideruar si kandidatë prioritarë për përfaqësim olimpik. 

Vlerësimi i performancës gjatë vitit 2025 ka treguar progres të dukshëm te Ndriçim Raci, me seri 

stërvitore mbi 102 pikë dhe rezultate gare mbi 610 pikë, si dhe stabilizim të performancës 

ndërkombëtare. Dhurata Ibrahimi ka shënuar pesë rekorde personale dhe rezultate mbi 600 pikë 

në moshë të re, duke u profilizuar si një nga talentet më premtuese të Federatës. Sportistët e tjerë 

të përfshirë në trajnimet e zgjeruara kanë përfituar nga metodologjia profesionale dhe 

standardizimi i stërvitjeve. 

Në tërësi, gjatë vitit 2025 Programi “Supersportistët” ka prodhuar rritje të ndjeshme të 

performancës, modernizim të pajisjeve, standardizim të procesit stërvitor dhe transparencë 

financiare në menaxhimin e fondeve. Programi përfaqëson bazën kryesore të zhvillimit të sportit 

të nivelit të lartë në shenjëtari dhe do të vazhdojë të zgjerohet në funksion të përgatitjeve për ciklin 

olimpik Los Angeles 2028 dhe objektivave strategjike të Federatës. 

Klubet anëtare, monitorimet dhe konsolidimi institucional 

Në kuadër të funksionimit institucional të Federatës së Shenjëtarisë Sportive të Kosovës (FSHSK), 

gjatë vitit 2025 është realizuar një proces i plotë konsolidimi i strukturës së klubeve anëtare, i cili 

ka përfshirë licencimin, harmonizimin statutar, verifikimin e organeve drejtuese, monitorimin e 



proceseve zgjedhore dhe përditësimin e dokumentacionit administrativ. Klubet përbëjnë bazën 

themelore të zhvillimit të sportit të shenjëtarisë dhe janë bartësit kryesorë të aktivitetit sportiv. 

Gjatë vitit 2025, Federata ka funksionuar me 11 klube aktive anëtare: Katana – Obiliq; Dardania 

– Prishtinë; Polici – Prishtinë; Zenel Hajdini – Prishtinë; Besim Mala “Murrizi” – Drenas; Hajvalia 

– Prishtinë; Anamorava – Viti; 16 Qershori – Malishevë; Policia e Kosovës – Vushtrri; LAFA 

HBM – Obiliq; dhe Trigger – Prishtinë. Këto klube përfaqësojnë strukturën territoriale dhe 

organizative të Federatës në Republikën e Kosovës dhe janë përgjegjëse për zhvillimin e 

sportistëve, organizimin e stërvitjeve dhe pjesëmarrjen në garat zyrtare. 

Të gjitha klubet kanë dorëzuar dokumentacionin e kërkuar sipas Udhëzimit Administrativ të 

MKRS për licencim, duke përfshirë certifikatën e regjistrimit si OJQ, numrin fiskal, statutin, aktin 

e themelimit, vendimin komunal të regjistrimit, listën e organeve drejtuese, listën e sportistëve dhe 

trajnerëve, si dhe vërtetimin për obligimet tatimore. Dokumentacioni është verifikuar dhe arkivuar 

nga Federata në përputhje me kërkesat ligjore. 

Gjatë vitit 2025 është realizuar procesi i harmonizimit statutar të klubeve me Ligjin për Sport, 

Udhëzimet Administrative të MKRS, Statutin e FSHSK-së dhe statutet e ISSF-së dhe ESC-së.  

Të gjitha klubet kanë mbajtur kuvende zgjedhore gjatë vitit 2025 dhe kanë zgjedhur organet 

drejtuese në përputhje me statutet e tyre. Federata ka monitoruar këto procese përmes pjesëmarrjes 

së Kryetarit, Nënkryetarit, Sekretarit të Përgjithshëm dhe, sipas rastit, anëtarëve të Këshillit 

Drejtues. Prania e përfaqësuesve të FSHSK-së ka pasur karakter mbikëqyrës, këshillues dhe 

verifikues procedural. Procesverbalet e kuvendeve janë arkivuar dhe validuar nga Federata. 

Procesi i monitorimit gjatë vitit 2025 ka përfshirë verifikimin e statuteve, kontrollin e 

procesverbaleve, validimin e mandateve të Këshillave Drejtues të klubeve, kontrollin e listave të 

sportistëve dhe trajnerëve, si dhe përputhjen me rregulloret e FSHSK-së. Gjatë këtij procesi janë 

evidentuar disa mospërputhje që kanë kërkuar korrigjim procedural. 

Në rastin e klubit “Polici”, është konstatuar se z. Haki Berisha figuronte si anëtar i Këshillit 

Drejtues pa qenë i zgjedhur në Kuvendin Zgjedhor, por i emëruar në fazë të mëvonshme. Federata 

ka rekomanduar rregullim formal përmes Kuvendit. 

Në të njëjtin klub, z. Safet Vehapi është paraqitur si trajner, ndërkohë që është I punësuar si 

Administrator Teknik i Poligonit të FSHSK-së. Kjo situatë ka krijuar paqartësi dhe nevojë për 

ndarje të qartë të roleve për të shmangur mbivendosje funksionesh. Federata ka rekomanduar 

formalizim të qartë të statusit dhe respektim të parimit të ndarjes së përgjegjësive. 

Në rastin e klubit “Besim Mala – Murrizi”, z. Hajrullah Morina është deklaruar si trajner, ndërsa 

rezultonte i regjistruar në klub tjetër, pa dokumentacion transferimi të vlefshëm. Kjo është trajtuar 

si mospërputhje faktike dhe është kërkuar formalizim i çdo transferimi përmes dokumentacionit 

zyrtar, në përputhje me rregulloren e regjistrimit. 

Në mbledhjen e Këshillit Drejtues të datës 31.01.2025, pas verifikimit të mandateve për Kuvend, 

u mor vendim për pezullim të përkohshëm administrativ të klubeve “Besim Mala – Murrizi”, 



“Dardania”, “Hajvalia” dhe “Zenel Hajdini”, për shkak të dokumentacionit të paplotë, 

mospërputhjeve statutare dhe përfaqësimit në kundershtim me statutin e FSHSK-se. Pezullimi ka 

pasur karakter korrigjues dhe ka përfshirë pezullimin e së drejtës së votës deri në përmbushjen e 

kritereve ligjore. 

Pas dorëzimit të dokumentacionit të plotë, mbajtjes së kuvendeve të rregullta dhe harmonizimit të 

strukturave, klubet janë riintegruar në parim deri në mbajtjen e Kuvendit të rregull të Punës në 

funksionim të plotë. Masa ka qenë institucionale dhe jo ndëshkuese, me qëllim garantimin e 

ligjshmërisë dhe funksionimit të rregullt të Federatës. 

Në fund të vitit 2025, Federata numëron 84 sportistë të regjistruar, prej të cilëve 77 me licencë të 

paguar dhe 7 në proces administrativ. Nga këta, 66 janë meshkuj dhe 18 femra. Janë regjistruar 14 

trajnerë dhe 3 referë/gjyqtarë aktivë. Sportistët me licencë gëzojnë të drejtën e pjesëmarrjes në 

gara zyrtare të Federatës. 

Në tërësi, gjatë vitit 2025 është arritur rritje e numrit të klubeve aktive, rritje e pjesëmarrjes së 

sportistëve, përmirësim i strukturës organizative dhe dokumentacion i harmonizuar në përputhje 

me legjislacionin për sport. Procesi i monitorimit dhe konsolidimit institucional ka forcuar 

ligjshmërinë, transparencën dhe kredibilitetin e Federatës para institucioneve shtetërore dhe 

partnerëve ndërkombëtarë, duke vendosur bazë të qëndrueshme për zhvillimin e mëtejshëm të 

sportit të shenjëtarisë në Kosovë. 

Memorandumet, marrëveshjet dhe kontratat 

Gjatë vitit 2025, Federata e Shenjëtarisë Sportive të Kosovës ka ndërtuar dhe ka administruar një 

rrjet të gjerë memorandumesh, marrëveshjesh dhe kontratash bashkëpunimi, të cilat kanë siguruar 

bazën ligjore dhe operacionale për realizimin e aktiviteteve sportive, zhvillimin e programeve për 

sportistët, funksionimin e administratës dhe garantimin e logjistikës për garat vendore e 

ndërkombëtare. 

Në nivel institucional, gjatë periudhës raportuese janë realizuar memorandume bashkëpunimi me 

Ministrinë e Kulturës, Rinisë dhe Sportit (MKRS), me programe zhvillimore të orientuara drejt 

sportit elitar, me partnerë institucionalë vendorë dhe me organizata e mekanizma ndërkombëtarë 

sportivë, në funksion të rritjes së kapaciteteve teknike, zhvillimit të sportistëve dhe forcimit të 

bashkëpunimit ndërinstitucional. Brenda këtij spektri, Federata ka ndërmarrë hapa konkretë për të 

rritur mbështetjen teknike dhe furnizimin me pajisje përmes aplikimit në ISSF Development Fund, 

duke synuar përfitime të drejtpërdrejta në pajisje sportive dhe përmirësim të standardeve. 

Paralelisht, janë zhvilluar bisedime të strukturuara me PRISSIG Bank për sponsorizim 

institucional, me marrëveshje në parim dhe në proces finalizimi, si një qasje e qartë për 

diversifikim të burimeve financiare dhe krijim të mbështetjes së qëndrueshme jashtë fondeve 

publike. 

Në aspektin e sponsorizimeve dhe partneriteteve, gjatë vitit 2025 janë realizuar marrëveshje 

sponsorizimi me subjekte private, përfshirë Poligonin e Shenjëtarisë Katana Sh.P.K. Këto 

bashkëpunime kanë ndihmuar drejtpërdrejt në sigurimin e mbështetjes financiare dhe 

infrastrukturore, në garantimin e kushteve për stërvitje dhe organizime garash, si dhe në 



përballimin më të menaxhueshëm të kërkesave logjistike që lidhen me natyrën specifike të sportit 

të shenjëtarisë. 

Në vijimësi me këtë, Federata ka realizuar kontrata me agjenci udhëtimi për bileta ajrore dhe 

shërbime organizative të udhëtimit, si dhe me kompani të specializuara për transportin 

ndërkombëtar të armëve sportive, përfshirë elementet e sigurimit dhe aplikimeve për viza kur kanë 

qenë të domosdoshme. 

Në aspektin e infrastrukturës, Federata ka vazhduar Kontratat për qira për poligonin sportiv, për 

hapësira administrative dhe për depo të pajisjeve sportive, duke garantuar funksionim të rregullt 

të veprimtarisë ditore, menaxhimin e pajisjeve dhe ruajtjen e kushteve minimale organizative për 

stërvitje, gara dhe administratë.  

Po ashtu, gjatë vitit janë realizuar kontrata dhe porosi për furnizime dhe shërbime teknike, duke 

përfshirë pajisje teknike dhe IT, mirëmbajtje teknike, shërbime auditimi financiar, shërbime 

kontabiliteti dhe abonime komunikimi. Të gjitha kontratat janë të dokumentuara, të evidentuara 

në raportet financiare dhe të miratuara sipas procedurave të brendshme, duke ruajtur parimin e 

transparencës dhe llogaridhënies në menaxhimin e marrëdhënieve kontraktuale. 

Në përmbledhje, memorandume, marrëveshje dhe kontratat e realizuara gjatë vitit 2025 kanë 

shërbyer si mekanizëm funksional për të mbështetur zhvillimin sportiv, konsolidimin institucional 

dhe menaxhimin profesional të Federatës, duke krijuar bazë të qëndrueshme për planifikimin dhe 

realizimin e aktiviteteve në vitet në vijim. 

Menaxhimi financiar në funksion të programit të punës  

Menaxhimi financiar gjatë vitit 2025 është zhvilluar në funksion të drejtpërdrejtë të realizimit të 

programit të punës dhe kalendarit sportiv të Federatës së Shenjëtarisë Sportive të Kosovës, me 

orientim të qartë drejt racionalitetit të shpenzimeve, disiplinës buxhetore dhe dokumentimit të 

plotë financiar.  

Menaxhimi financiar është realizuar në përputhje me legjislacionin në fuqi, rregulloret e 

brendshme financiare dhe marrëveshjet institucionale për financim, duke respektuar parimet e 

transparencës, llogaridhënies dhe gjurmueshmërisë së plotë të çdo shpenzimi. Të gjitha të hyrat 

dhe shpenzimet janë evidentuar përmes raporteve tremujore financiare, faturave dhe kontratave 

përkatëse, dëshmive bankare dhe librave kontabël, duke krijuar një sistem të kontrolluar dhe të 

verifikueshëm financiar. 

Burimet kryesore të financimit gjatë vitit 2025 kanë ardhur nga fondet institucionale të ndara sipas 

tremujorëve, mbështetja nga programe zhvillimore, marrëveshje bashkëpunimi dhe burime të tjera 

të lejuara me ligj. Fondet e TM2 të vitit 2024, të realizuara gjatë vitit 2025, kanë shërbyer për 

mbulimin e aktiviteteve të hershme të sezonit, obligimeve të mbetura kontraktuale, organizimeve 

vendore dhe përgatitjeve ndërkombëtare, duke siguruar vazhdimësi financiare në fillim të vitit dhe 

duke shmangur ndërprerje në funksionimin e aktiviteteve. Ndërsa fondet e TM1 2025 janë 

përdorur për organizimin e garave vendore, mbështetjen e delegacioneve ndërkombëtare, kontrata 



logjistike dhe hoteliere, furnizime sportive, qira të poligonit dhe hapësirave administrative, paga 

administrative dhe shpenzime operative. 

Shpenzimet janë realizuar në përputhje me planin buxhetor dhe vendimet e Këshillit Drejtues, duke 

u klasifikuar sipas natyrës së tyre në aktivitete sportive vendore, aktivitete ndërkombëtare, 

programin e sportistëve elitarë, shpenzime kontraktuale dhe logjistike, si dhe shpenzime 

administrative. Organizimi i kupave dhe kampionateve kombëtare ka përfshirë pagesa për gjyqtarë 

dhe staf teknik, materiale sportive, medalje dhe shpërblime, qira të poligonit dhe shpenzime 

logjistike. Pjesëmarrja në gara ndërkombëtare kanë përfshirë bileta ajrore, akomodim hotelier, 

tarifa pjesëmarrjeje, transport lokal, sigurime dhe pajisje shtesë. Programi i sportistëve elitarë ka 

absorbuar fonde për pajisje profesionale, furnizime teknike, mbështetje për gara dhe përgatitje 

specifike. 

Për të rritur transparencën, Federata ka ndarë shpenzimet edhe sipas aktiviteteve individuale, duke 

evidentuar koston reale të secilës kupë, të Kampionatit të Kosovës, të secilit udhëtim ndërkombëtar 

dhe të programeve zhvillimore. Kjo metodë ka mundësuar planifikim më të saktë buxhetor, 

kontroll më të mirë të shpenzimeve dhe optimizim të resurseve në raport me prioritetet strategjike. 

Funksionimi i rregullt i Federatës gjatë vitit 2025 ka kërkuar angazhim të vazhdueshëm të 

burimeve njerëzore, përfshirë stafin administrativ, teknik dhe mbështetës. Gjatë vitit janë realizuar 

pagesa mujore për stafin administrativ, sekretarinë, punëtorin e poligonit, angazhime teknike dhe 

operative, si dhe për shërbime kontabiliteti dhe mbështetje financiare. Të gjitha pagesat janë 

realizuar në përputhje me planin financiar dhe obligimet ligjore, përmes listave payroll, kontratave 

të punës, evidencave kontabël, dëshmive bankare dhe deklarimeve tatimore në Administratën 

Tatimore të Kosovës. 

Në kuadër të payroll-it 2025 janë përfshirë pagat bruto mujore të stafit, kontributet pensionale, 

tatimi në paga, tatimi në qira për hapësirat e poligonit, si dhe pagesat për shërbime kontabiliteti.  

Federata ka zbatuar standarde të larta të transparencës financiare: çdo pagesë është e dokumentuar, 

çdo kontratë është e arkivuar, raportimet tremujore janë dorëzuar në MKRS dhe auditimi është 

realizuar nga auditor i jashtëm.  

Gjatë vitit 2025, me staf të reduktuar por funksional, Federata ka arritur të organizojë disa gara 

vendore, të përfaqësojë Kosovën në gara ndërkombëtare, të mbajë Kuvende dhe aktivitete zyrtare, 

si dhe të sigurojë funksionim teknik të poligonit. Kjo dëshmon për angazhim të lartë profesional, 

disiplinë financiare dhe përgjegjësi në menaxhimin e burimeve. 

Në tërësi, menaxhimi financiar dhe i burimeve njerëzore gjatë vitit 2025 është realizuar në mënyrë 

të përgjegjshme, transparente dhe në përputhje me planin financiar të miratuar nga Kuvendi i 

Federatës.  



Projektet e realizuara dhe të parealizuara gjatë vitit 2025 

Gjatë vitit 2025, Federata e Shenjëtarisë Sportive e Kosovës ka planifikuar dhe zbatuar një sërë 

projektesh zhvillimore, organizative dhe sportive, të cilat kanë qenë të lidhura drejtpërdrejt me 

objektivat strategjike të vitit dhe me përgatitjet për ciklin olimpik. 

Ndër projektet e realizuara me sukses gjatë vitit raportues përfshihen organizimi i plotë i kalendarit 

vendor të garave, përfshirë kupat tradicionale dhe Kampionatin e Kosovës, si dhe përfshirja e 

garave të reja me karakter institucional dhe përkujtimor, si “Dita e Policisë së Kosovës” dhe “Jeton 

Ramaj”. Këto projekte kanë kontribuar në zgjerimin e pjesëmarrjes, rritjen e konkurrencës dhe 

aktivizimin më të madh të klubeve. 

Në nivel ndërkombëtar, është realizuar projekti i pjesëmarrjes në kampionat evropian, botëror dhe 

aktivitete olimpike për të rinj, përfshirë Kampionatin Evropian në Osijek, Kampionatin Botëror në 

Munich dhe Cairo, si dhe European Youth Olympic Festival në Shkup.  

Një projekt me rëndësi të veçantë ka qenë zbatimi dhe zgjerimi i Programit “Supersportistët”, i cili 

përfshiu angazhimin e trajnerit ndërkombëtar, furnizimin me pajisje olimpike nga prodhues të 

specializuar evropianë, si dhe mbështetjen sistematike të sportistëve elitarë. Ky projekt ka 

rezultuar në ngritje të performancës individuale dhe përfaqësim më cilësor në gara ndërkombëtare. 

Gjithashtu, është realizuar projekti i harmonizimit statutar të klubeve, procesi i monitorimeve 

institucionale dhe konsolidimi i strukturës organizative përmes pranimit të klubeve të reja dhe ri-

integrimit të atyre të pezulluara përkohësisht. Kjo ka përforcuar stabilitetin institucional dhe 

funksionimin demokratik të Federatës. 

Në aspektin financiar dhe administrativ, projekt i realizuar me rëndësi ka qenë përmirësimi i 

disiplinës dokumentare, raportimet tremujore të rregullta, arkivimi i kontratave dhe strukturimi i 

pagesave sipas kategorive të shpenzimeve, duke vendosur një standard të qartë transparence. 

Megjithatë, gjatë vitit 2025, jo të gjitha projektet e planifikuara kanë arritur të realizohen plotësisht. 

Projekte që kërkonin investime më të mëdha infrastrukturore, veçanërisht zhvillimi i kapaciteteve 

për disiplinat Skeet dhe Trap, nuk kanë mundur të përfundojnë sipas planifikimit për shkak të 

kufizimeve financiare dhe procedurave administrative të ndërlikuara. 

Po ashtu, zgjerimi i menjëhershëm i stafit administrativ dhe teknik nuk është realizuar në nivelin 

e planifikuar, për shkak të kufizimeve buxhetore dhe prioritizimit të mjeteve drejt aktiviteteve 

sportive dhe ndërkombëtare. Disa iniciativa për projekte zhvillimore rajonale dhe aplikime shtesë 

në fonde ndërkombëtare janë shtyrë për periudhën pasuese, me qëllim përgatitjen më të mirë 

teknike dhe financiare. 

Pavarësisht projekteve të parealizuara, viti 2025 mund të konsiderohet si vit me nivel të lartë 

realizimi të objektivave kryesore strategjike. Projektet e zbatuara kanë garantuar funksionim të 

rregullt institucional, përfaqësim ndërkombëtar, zhvillim të sportistëve elitarë dhe rritje të 

kapaciteteve organizative. 



Në këtë kontekst, projektet e parealizuara nuk përbëjnë dështim, por orientim për planifikim më të 

kujdesshëm dhe prioritizim strategjik për vitet në vijim, duke e pozicionuar Federatën në një 

trajektore të qëndrueshme zhvillimi drejt objektivave afatmesme dhe afatgjata, përfshirë ciklin 

olimpik dhe zgjerimin e infrastrukturës sportive në nivel kombëtar. 

Sfidat kryesore dhe vlerësimi i përgjithshëm i vitit 2025 

Gjatë vitit 2025, Federata e Shenjëtarisë Sportive e Kosovës është përballur me një sërë sfidash të 

natyrës financiare, infrastrukturore dhe organizative, të cilat kanë ndikuar drejtpërdrejt në 

planifikimin dhe realizimin e programit të punës. Rritja e volumit të aktiviteteve sportive, përfshirë 

garat vendore, pjesëmarrjet ne gara ndërkombëtare dhe programet zhvillimore për sportistët elitarë, 

ka kërkuar burime më të mëdha financiare dhe kapacitete më të zgjeruara administrative. 

Në aspektin financiar, kufizimi i buxhetit në raport me rritjen e angazhimeve ndërkombëtare ka 

qenë sfida kryesore. Kostot e udhëtimeve ajrore, akomodimit në kampionate evropiane dhe 

botërore, tarifat e pjesëmarrjes si dhe transporti i armëve sportive kanë shënuar rritje të ndjeshme. 

Këtyre iu shtuan edhe shpenzimet për mirëmbajtjen e infrastrukturës, pagesat e qirasë së poligonit 

dhe obligimet kontraktuale të trashëguara. Megjithatë, përmes planifikimit racional dhe 

shpërndarjes strategjike të mjeteve, Federata arriti të ruajë stabilitetin financiar dhe të mos 

ndërpresë asnjë aktivitet të planifikuar. 

Në planin infrastrukturor, mungesa e poligoneve moderne sipas standardeve ndërkombëtare 

mbetet një sfidë strukturore. Hapësirat e kufizuara për stërvitje intensive, veçanërisht për disiplinat 

që kërkojnë kushte specifike teknike, kanë ndikuar në përgatitjen afatgjatë të sportistëve. Nevoja 

për investime në disiplinat Skeet dhe Trap, si dhe modernizimi i pajisjeve ekzistuese, mbetet 

prioritet strategjik për periudhën e ardhshme. 

Në aspektin organizativ dhe administrativ, rritja e kërkesave për raportim financiar, harmonizim 

statutar dhe monitorim të klubeve ka shtuar ngarkesën mbi strukturën ekzistuese të administratës. 

Proceset e verifikimit të dokumentacionit, pezullimet e përkohshme administrative dhe riintegrimi 

i klubeve kërkuan angazhim të vazhdueshëm institucional. Në të njëjtën kohë, zgjerimi i programit 

për sportistët elitarë dhe koordinimi me institucionet shtetërore kërkuan profesionalizim dhe 

disiplinë të lartë dokumentare. 

Megjithatë, përkundër këtyre sfidave, Federata ka arritur të realizojë kalendarin e plotë sportiv, të 

përfaqësojë Kosovën në gara evropiane dhe botërore, të konsolidojë strukturën e klubeve anëtare 

dhe të forcojë programin për sportistët elitarë. Viti 2025, ndonëse sfidues, ka shërbyer si periudhë 

e rëndësishme e konsolidimit institucional dhe ngritjes së standardeve organizative, duke vendosur 

bazë të qëndrueshme për objektivat strategjike të viteve në vijim. 

Rekomandime dhe hapat e ardhshëm 

Bazuar në analizën e përgjithshme të vitit 2025 dhe në përvojën e fituar nga realizimi i plotë i 

kalendarit sportiv, pjesëmarrjet ndërkombëtare, konsolidimi institucional i klubeve dhe zbatimi i 



programit për sportistët elitarë, Federata e Shenjëtarisë Sportive e Kosovës identifikon disa 

prioritete strategjike për periudhën e ardhshme. 

Në radhë të parë, mbetet e domosdoshme rritja e mbështetjes financiare institucionale, në mënyrë 

që rritja e aktiviteteve sportive të shoqërohet me rritje proporcionale të kapaciteteve financiare. 

Objektivat ndërkombëtare, përfshirë ciklin olimpik drejt Los Angeles 2028, kërkojnë planifikim 

shumëvjeçar dhe siguri buxhetore. 

Investimet e drejtpërdrejta në infrastrukturë sportive përbëjnë një prioritet tjetër strategjik. 

Modernizimi i poligonit ekzistues, krijimi i kushteve për disiplinat Skeet dhe Trap, si dhe zgjerimi 

i hapësirave për stërvitje intensive do të ndikojnë drejtpërdrejt në ngritjen e nivelit teknik të 

sportistëve dhe në përgatitjen afatgjatë për gara ndërkombëtare. 

Zgjerimi i stafit administrativ dhe teknik paraqitet si nevojë funksionale, duke pasur parasysh 

rritjen e volumit të aktiviteteve, kërkesave raportuese dhe standardeve të menaxhimit sportiv. 

Forcimi i kapaciteteve njerëzore do të mundësojë profesionalizim të mëtejshëm të strukturave dhe 

ndarje më të qartë të përgjegjësive. 

Vazhdimi dhe zgjerimi i programit për sportistët elitarë mbetet shtylla kryesore zhvillimore. 

Përfshirja e talenteve të reja, furnizimi me pajisje moderne, angazhimi i trajnerëve ndërkombëtarë 

dhe pjesëmarrja e rregullt në gara të nivelit të lartë janë elemente kyçe për ngritjen e performancës 

sportive. 

Thellimi i bashkëpunimeve ndërkombëtare me federatat simotra, organizatat evropiane dhe 

botërore, si dhe aplikimi në fonde zhvillimore ndërkombëtare, do të kontribuojë në rritjen e 

kapaciteteve teknike dhe financiare të Federatës. 

Zhvillimi i projekteve afatgjata drejt objektivave olimpike, me planifikim të qartë shumëvjeçar, 

monitorim të performancës dhe mbështetje të strukturuar për sportistët potencialë, përbën 

drejtimin strategjik të Federatës për periudhën e ardhshme. 

Këto hapa do të ndikojnë drejtpërdrejt në ngritjen e nivelit të sportit të shenjëtarisë në Kosovë dhe 

në konsolidimin e mëtejshëm të Federatës si institucion kombëtar sportiv. 

 

Përfundim 

Viti 2025 shënon një fazë të rëndësishme në rrugëtimin institucional të Federatës së Shenjëtarisë 

Sportive të Kosovës. Ai përfaqëson një periudhë konsolidimi, stabiliteti dhe zhvillimi të 

qëndrueshëm, në të cilën janë forcuar strukturat organizative, është realizuar i plotë kalendari 

sportiv dhe është garantuar përfaqësim i rregullt në arenën ndërkombëtare. 

Pavarësisht sfidave financiare dhe infrastrukturore, Federata ka arritur të ruajë stabilitetin 

institucional, të zhvillojë aktivitete të shumta sportive, të përmbushë obligimet ligjore dhe 



financiare, të menaxhojë me përgjegjësi fondet publike dhe private dhe të përfaqësojë denjësisht 

Republikën e Kosovës në gara evropiane dhe botërore. 

Ky raport përbën dëshmi të punës së përbashkët të Këshillit Drejtues, Sekretarisë, Këshillit 

Mbikëqyrës, klubeve anëtare, trajnerëve, sportistëve, partnerëve institucionalë dhe sponsorëve, të 

cilët me angazhimin e tyre kanë kontribuar në zhvillimin e sportit të shenjëtarisë në Kosovë. 

Angazhimi i përbashkët, përkushtimi profesional dhe vizioni afatgjatë mbeten themeli mbi të cilin 

Federata do të vazhdojë ndërtimin e sukseseve të reja në vitet në vijim. 

